Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Oreka Ekonomiko-finantzarioa Berreskuratzeko 2012-2014 urteetako Planari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Manu Ayerdi Olaizolak, foru parlamentaria den aldetik eta Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuko Ekonomia, Ogasun, Industria eta Enpleguko kontseilari Lourdes Goicoechea andreari, ahoz erantzun dezan.

Nafarroako Gobernuaren web orrian eskuragarri dagoen “ekonomia eta finantza oreka berreskuratzeko 2012-2014 Planaren” azken bertsioa 2012ko maiatzekoa da. Erabat zaharkituta gelditu da; izan ere, planak jasotzen duen azken aldaketa handia UPNren eta PSNren arteko apirileko hitzarmenetik heldu dena da, zeinaren bidez 53 milioi euroko lehen murrizketa bat adostu baitzen.

Geroago, Gobernua hausteaz gain, 132 milioi euroko beste doikuntza bat egin zen, 2012rako diru-sarreren gaineko aurreikuspenak berrikusi ziren eta 2013rako koadro makroekonomikoa ere berrikusi zen.

Hona galdera:

• Nafarroako Gobernuak noiz argitaratuko du plan horren bertsio gaurkotu bat? 2012tik 2014ra bitarteko aldiari eragiten jarraituko al du, ala aldatu eginen da denbora-esparrua?

Iruñean, 2012ko urriaren 22an

Foru parlamentaria: Manu Ayerdi Olaizola

